
Naziv Teme Kvalitet porodičnih i vršnjačkih interakcija te njihova relacija sa usamljenošću u odnosu na porodični status adolescenata

Rezime/Abstract

U radu se ispitivao kvalitet porodičnih i vršnjačkih interakcija te njihova relacija sa usamljenošću u odnosu na porodični
status adolescenata. Uzorak se sastoji od 62 ispitanika oba spola, od toga 31 ispitanik iz cjelovite porodice i 31 ispitanik iz
porodice razvedenih roditelja. U istraživanju su sudjelovali učenici od prvog do trećeg razreda Srednje mješovite škole u
Banovićima. Porodične interakcije su ispitane modificiranom verzijom Brennanovog Inventara iskustva u bliskim vezama,
kvaliteta prijateljstva Upitnikom kvalitete prijateljstva u adolescenciji (UKPA), zatim je korištena Millerova skala društvene
intimnosti i kratka verzija UCLA skale usamljenosti. Rezultati su pokazali značajnu nisku povezanost između kvalitete
prijateljstva i izbjegavanja. Povezanost između usamljenosti i kvalitete porodičnih interakcija se pokazala značajnom.
Rezultati ispitivanja odnosa između usamljenosti, kvalitete porodičnih interakcija i intimnosti su pokazali značajnu nisku
negativnu povezanost između kvalitete prijateljstva i usamljenosti i između kvalitete prijateljstva i intimnosti. Razlike
između bračnog statusa roditelja, usamljenosti, kvalitete prijateljstva, intimnosti i porodičnih interakcija su pokazale da
djeca roditelja koji žive zajedno su sklonija izbjegavanju, dok djeca roditelja koji su razvedeni su značajno anksioznija.
Spolne razlike između bračnog statusa roditelja, usamljenosti, kvalitete prijateljstva, intimnosti i porodičnih interakcija su
se pokazale kod izbjegavanja i anksioznosti gdje su muški ispitanici skloniji anksioznosti a djevojke izbjegavanju.

Javna odbrana završnog magistarskog rada obavit će se 31.01.2020. u 12 sati na Filozofskom fakultetu Univerziteta u
Tuzli.

